Vidjo-Obnd im Vorein un ERZGEBURGER

Vidjo-Obnd im Vorein — do kennt ja mancher denkn, mir guckn sunste-
wos vu den neimodschn Juutuub-Kanal aa, wu aafach allis aus aller
Walt gezeicht wird, egal, 6b gut oder bies, 6b sinnvoll oder gar nieder-
trachtich. Naa, mir ham unnere eichne klenn Filmle aageguckt. Solche
Dorlabnisse, die mir salberscht in unnern Haamitvorein dorlabt ham,
aus gingster Vorgangehaat!

Do kaa mor siech an schiene Hutznobnde, Ausfahrtn - mit Kramser
oder Bus - mol wieder dorinnern, wie unner Voreinslabn esu ableeft.
Vorschiedne Begabnheitn hat e mannicher vielleicht gar nimmer esu
richtich offn Schirm gehatt! Do warn Dorinneringe wieder wach un
mor dorkennt, wie schie dorwagn unnere Zesammekinft eingtlich sei,
wos mir mitenanner in Friedn un Eitracht dorlabn derfn. Des is in dor
heitichn Zeit auf unnerer Walt net selbstvorstandlich,

Mir wolln nar hoffn, des de Friednszeit bei uns dorhaltn blebt un unne-
re Haamit net in sune Gewalt mit neirutscht! Aber itze genuch, mir
woélln esu wetter machn wie mirs geweent sei, dor Haamit aafach trei
bleibn un unner Bestes dorzu gabn!

An unnerer Leinwand im Voreinshaus konntn mir noch emol de Kram-
serfahrt nooch Wildnthol besah un vielleicht is den enn oder annern
dorwagn dor Appetiet kumme of die gute Asserei in dor Hamonmer-
schenk! Oder im nachstn Filml ham mir noch emol an unnere Gesangs-
kinstle bei unnern Karaoke-Obnd gedacht un gelacht!

Tja, gemeinsams Singe is halt immer wieder eweng schie, aa wenn mir
dodormit kaane ,, Goldne Henn" wie die im Fernsah ieberreicht kriegn.
Mir sei do geniechsam un freie uns trotzdam!

Unnern Besuch bei unnern Partnervorein in Biebetol war dor nachste
Beitrooch bestimmt, den kunnt mor aa noch emol su richtich geniessn,
net blus wagn dar ieberaus gutn Bewirting ofn Dinsbarg! Do gobs ja
aa noch de , Goldne Oldies" ze dorlabn mit wunnerbare alte Autole
aus aller Walt un schiener Rocknroll-Musik un noch schennern Tanze-
rinne! Des hat gefatzt! Do miiss mor uns fors ndachste Gahr ewos eifalln
lessn, wenn de Biebertoler ze uns nooch Eimstock komme, im des we-
nichstens eweng wieder gut ze machn.

Aber des wern mir schu hiekriegn, do bi iech mir ganz un gar sicher.
Mir ham ja rund rim schu einichs ze bietn, vu dor Adleralm, den Au-

erschbarg, de Badegartn, de 3 Tolsperrn, in Bargbaupfod un noch viel,

Mmidﬁ vun Haamitvorein

viel meh!

Do kenne mir stolz drauf sei!

Ach ja, un stolz warn mir fei aa, des mir, also unner Virstand, vu un-
nern Landratsamt als ,, Nominierte" - also ev. Virgesahne - nooch Aue
ins Kulturhaus zen

,ERZGEBURGER" eigelodn wurn sei.

Unner Arzgebirgskreis hat die Voranstalting seit 2018 ins Labn gerufn,
im mol alle Leit, die im Ehrnamt for de unnerschiedlichstn Sachn viel
Guts tunne, ganz besonnersch ze benenne un ze ehrn.

Des war fei e richtscher Festakt wie mor esu dodorzu soogt! Des war
feierlich, mit Steichermarschmusik unnermolt un mit Laserstrahln vu
unnern Eimstocker Ossi ins rachte Licht gerickt, mit Filmeispieln vu de
Gewinner un nor aulBerorndling gutn Conforangs — mir soogn do ja aa-
fach Aasooch dorzu!

Un for jedn Preistraacher gobs ne extra viirgetroochne Laudatsjo noch
ubndrauf. Also des is ne stolze Auf- un Bewarting vu de drei jeweilign
Gewinner in vier vorschiedne Ehrnamtsartn, vu Voreine bis ze aanzel-
nen Ehrnamtspersone.

De Gewinner ham dann vun Landrat ne schiene Holzfichur ieberreicht
kricht un als Abschluss bei Jedn gobs noch e Foto of nor extra Trepp
zen Aadenkn.

Besonnersch war dor Auftritt vu unnern Ministerprasidentn vu Sachsn,
dar extra nooch Aue kumme war!

Dar hat vor seiner Laudatsjo unnern Arzgebirgskreis in hechstn Téne
gelobt for unner Angachemang for die Art dor Ehrung un Aadorken-
nung for de Burcher im Ehrnamt.

Net ze vorgassn — vornewag gobs schu e wos ze Trinken un klaane
schiene Happle ze assn un hinnerhar gings dann noch emol richtich zer
Sach mit warme un kaltn Buffee.

Zen Schluss blebbt mor nar noch ze sogn: Mir warn zwar gut nominiert
un sei do schriftlich of dare grulin Leinwand mit dorwahnt wurn, ham
aber diesmol noch net gewunne. Aber des kaa ja noch warn in de
ndchstn Gahrn. Ab 1.1. kaa mor do schu wieder in Aatrooch stelln.
lech saat aber gelei ze unnern Blrchermaaster, mir fange dodormit
schu an Silvester su im 5 vor Zwelfe aa, do ham mir bestimmt de
gresstn Schangsn!



